
ЭЛЕКТРОННЫЕ ТЕСТЫ ДЛЯ ОБУЧАЮЩИХСЯ 4 КЛАССА ШКОЛ  

С РУССКИМ ЯЗЫКОМ ОБУЧЕНИЯ 

Аннотация: в статье рассматривается опыт использования электрон-

ных тестов, разработанных авторами с целью развития у обучающихся инте-

реса к изучению чувашского языка, литературы и культуры чувашского наро-

да. Авторы представили инструментарий для выявления образовательных до-

стижений по чувашскому языку обучающихся 4 класса с позиций деятельност-

ного, комплексного и уровневого подходов. Контрольно-оценочный материал 

содержит пояснительную записку, краткую характеристику заданий, приме-

ры тестов, инструкцию для применения, эталон выполнения, критерия оцени-

вания. 

Ключевые слова: программа «Tester», тестовая форма, качество знаний. 

Аннотаци: статьяра авторсем хăйсен ěç опычěпе паллаштарнă. Элек-

трон тестсемпе вырăс шкулěнче тăван чěлхепе литература урокěсенче усă 

курни ачасен чăвашла вěренес, чăваш халăхěн культурипе паллашас туртăмĕпе 

кăмăлне çěкленине ĕнентернĕ. Электрон тестсемпе мĕнле ĕçлемеллине ăнлан-

тарса панă, пěлÿ шайне хакламалли критерисене палăртнă. 

Тěп сăмахсем: «Tester» программа, тест форми, пěлÿ шайě. 

Паянхи шкул ěçěнче пулса иртекен реформăсем вěрентекенсене ěçре çěнě 

технологисемпе усă курма хистеççě. Çěнě технологисем вěрентекен ěçне 

хăвăртлатаççě, çăмăллатаççě, чěрěлěх кěртеççě. Тăван чěлхене вырăс шкулěнче 

вěрентес ěçре те çěнě технологисемпе усă куратпǎр. Юлашки çулсенче элек-

тронлă вěренӳ хатěрěсем тухма пуçларěç, чылайăшне вěрентекенсем хăйсемех 

хатěрлеççě. Çапах та хальхи вăхăтра çакнашкал пособисем çителěклě тесе кала-

ма çук. Уйрăмах ачасен пěлěвěн, хăнăхăвěн шайне тěрěслемелли тата пěтěмлет-

мелли электронлă тест хăнăхтарăвěсем кирлě, мěншěн тесен вěренӳ комплексне 

кěрекен кěнекесенче тест формипе панă ěçсем пачах та çук. Çакă темăн актуал-

лăхне кăтартса парать. 

Тест – тěплěн шухăшласа тунă тěрěслев ěçěн форми, пěлӳ шайне тěрěсле-

мелли хатěр. Тест евěрлě хăнăхтарусем тěрлě тěллеве пурнăçлама май параççě. 

1. Ача пěр-пěр материала пěлнине тарăннăн тěрěслеме пулăшаççě. 

2. Темăна пěтěмěшле е унăн пěр-пěр пайне мěнле ăса хывнине палăртма 

май параççě. 

Тест ěçěсене хатěрленě чухне ачасен пěлӳ шайне, вěсен интересěсемпе 

пултарулăхне, уйрăмлăхне, кашни ачапа уйрăммăн ěçлессине шута илмелле. 

Вěренекенсене тест формиллĕ тěрěслев ěçěсем пурнăçлама хăнăхтарас тěллевпе 

уроксенче час-часах тест ěçěсем туса ирттермелле. Çакна шута илсе кулленхи 

уроксенче усă курмалли тестсем те, ачасен пĕлĕвне пĕтĕмĕшле тĕрĕслемелли 

тестсем хатĕрленĕ. Ěçре çакнашкал тестсен хут çинчи варианчěсем кăна мар, 

электронлă варианчĕсем те пур. Тестсен электронлă вариантне Tester про-

граммăра йěркеленě. Ĕçри тестсене темиçе ушкăна уйăрнă. 

I. Калава вуланине, унăн содержанине ăнланнине тěрěслемелли тестсем. 

Тěслěхрен, В. Сухомлинскин «Чǎрсǎр тǎмана чĕппи» калавĕ тăрăх йĕрке-

ленĕ тест. 

1. Мĕнĕн пысǎк куçлǎ, пысǎк çǎварлǎ, çырǎ çунатлǎ чĕпĕ çитĕннĕ? 

а) куракǎн; 

б) çерçин; 

в) тǎманан; 

г) кǎвакарчǎнǎн. 

2. Тǎманасем хǎçан вĕçеççĕ? 

а) ирхине; 

б) кǎнтǎрла; 

в) çĕрле; 

г) каçхине. 

3. Тǎмана чĕппи мĕнле пулнǎ? 

а) чǎрсǎр; 

б) илемлĕ; 

в) суккǎр; 

г) айван. 

4. Тǎмана чĕппине мĕнле кайǎк пулǎшнǎ? 

а) чарлан; 

б) акǎш; 

в) тǎрна; 

г) кайǎк хур. 

5. Тǎмана чĕппин амǎше мĕнлескер? 

а) чи пысǎкки; 

б) чи маттурри; 

в) чи хитри; 

г) чи вǎйли. 

II. Чěлхе материалне пěлнине, унпа усă курма пултарнине тěрěслемелли тестсем. 

Тěслěхрен, «Сăмахсен кирлě формине лартăр» тест. 

1. Нинукăн … фабрикăра ěçлет. 

а) анне; 

б) амăшě; 

в) аннӳ; 

г) асанне. 

2. Нинукăн … вуннăмěш класра вěренет. 

а) пиччěшě; 

б) пичче; 

в) пиччӳ; 

г) кукка. 

3.  … … ěçрен таврăниччен Нинукпа пиччěшě килте ěçлеççě: кил-çурта тасатаççě, 

апат пěçереççě, Аньяр ятлă йыттине уçăлма илсе тухаççě. 



Издательский дом «Среда» 
 

4     https://phsreda.com 

Содержимое доступно по лицензии Creative Commons Attribution 4.0 license (CC-BY 4.0) 

а) аçупа аннӳ; 

б) аттепе анне; 

в) ашшěпе амăшě; 

г) асаттепе асанне. 

III. Халăх сăмахлăхне (ваттисен сăмахěсем, тупмалли юмахсем) пěлнине тата унпа 

усă курма пултарнине тěрěслемелли тестсем. 

Тěслěхрен, «Ваттисен сăмахěсенче кирлě сăмах ларт» тест. 

1. … куç хăрать те, алă тăвать. 

а) кěнекерен; 

б) ěçрен; 

в) кашкăртан; 

г) упаран. 

2. Çын … паха. 

а) сăнěпе; 

б) калаçăвěпе; 

в) ěçěпе; 

г) кěлеткипе. 

3. … ěçлемесěр ӳсěнмест. 

а) вěренӳ; 

б) ěç; 

в) калаçу; 

г) çыру. 

4. Кам ěçре малта, çав маттур …. 

а) ялта; 

б) хулара; 

в) Шупашкарта; 

г) Районта. 

В.И. Игнатьева, Н.Н. Чернова, Л.В. Николаева 4-мěш класс валли хатĕр-

ленĕ «Чăваш чĕлхи» вěренӳ пособийĕнче тěрлě содержаниллě хайлавсем пур. 

Вěсене çакăн пек ушкăнлама пулать: 

1. Ěçе юратма хăнăхтараканнисем: «Хĕвел ури пусрĕ», «Эпě сана 

пулăшам», «Анне тăвакан ěçсем», «Пахчаçăпа ывăлěсем» тата ыт. те. 

2. Çут çанталăка юратма, упрама вěрентекеннисем: «Тăрнасем», «Пакша», 

«Чăваш вăрманě» тата ыт. те. 

3. Тирпейлěхе вěрентекеннисем: «Хăйсемех», «Тěпренчěк» тата ыт. те. 

4. Ырă кăмăллă пулма хăнăхтараканнисем: «Икě çăл», «Туссем», «Тěрлě 

мăнуксем» тата ыт. те. 

5. Айванлăха пěтерме пулăшаканнисем: «Чăрсăр тăмана чěппи», «Чарусăр 

кушак çури», «Тилěпе рак» тата ыт. те. 

Тестсен пуххинче çакǎн пек хайлавсене вуланине, вĕсен содержанине ăн-

ланнине тĕрĕслеме май паракан ěçсем пур. 

Пуплеве тăнласа ăнланма та, калаçма та сăмахăн пуçламăш формине çеç 

пěлни çителěксěр, унăн тěрлě формине тума пěлни, аффикссемпе пулăшу 

сăмахěсен пěлтерěшěсене ăнланни, сăмахсене шухăш енчен пěр-пěринпе тěрěс 

çыхăнтарса предложенисем йěркелеме пултарни те кирлě. Çавăнпа пособире 

чĕлхе материалне пĕлнине, унпа усă курма пултарнине тĕрĕслемелли тестсем 

пур. 

4-мěш класăн вěренӳ кěнекинче халăх сăмахлăхě пысăк вырăн йышăнать. 

Тупмалли юмахсем, ваттисен сăмахĕсем чěлхен пуянлăхне, илемлěхне туйса 

илме пулăшаççě. Вěренекенсем вěсене астуса юлса вырăнлă усă курма пултар-

нине тĕрĕслемелли тестсене те панă. 

Электронлă тестсемпе мĕнле ĕçлемеллине ăнлантарса пани. 

4-мěш класăн вěренӳ кěнекипе килĕшӳллĕ Tester программи çине лартса 

тест формипе компьютерпа ирттермелли ĕçсем хатĕрлерĕмĕр. 

 

1. Текста вуланине, содержанине ăнланнине 

тěрěслемелли тестсем 

1 Ю. Силэмĕн «Хĕвел ури пусрĕ» калавĕ (17-мĕш стр.) 

2 Илпек Микулайěн «Эпě кăмпа татма вěренни» калавĕ (29-мěш стр.) 

3 Г. Харлампьевăн «Чĕрĕп» калавĕ (44-мĕш стр.) 

4 44-мĕш страницǎри Г. Ефимовăн калавĕ  

5 54-мěш страницǎри калав 

6 97-мĕш страницǎри калав 

Диск çинче ĕçлеме юрамасть. Малтан программăна диск çинчен компью-

тер çине çырса илмелле. 

«Tester» кнопкăна икĕ пусăмпа уçмалла. Тестировани тĕсне «локальное» 

суйласа илмелле. «ОК» пусмалла. Монитор çине «Вы действительно выбрали 

тест №…» ыйту тухать. «Да» кнопка çине пусмалла. 

Унтан монитор çине «Введите вашу группу, Ф.И.О.» тухать – çырмалла. 

Малалла «Далее» пусмалла. 

Компьютер панă информацие çирĕплетме ыйтать. «Да» çине пусмалла. 

Экран çинче аялти сылтăм кĕтесре «Далее» пусмалла. 

Монитор çине тестăн пĕрремĕш ыйтăвĕ тухать. Ыйтусем тухма пуçласан 

экранăн çӳлти пайĕнче кăна ĕçлемелле. «Ваш ответ» тенĕ çĕрте, сулахай енче 

пĕр хуравне суйласа илмелле те çав точка çине пусмалла. Ун хыççăн сылтăмра 

«Далее» кнопкăна пусмалла. Тепĕр ыйту тухать. Çак йĕркепе ыйтусем вĕçлени-

чен ĕçлемелле. Ыйтусем пĕтсен «Далее» çине пусмалла. 

7 109-мĕш страницǎри Б. Корсунскаян калавĕ 

8 Л.Саринен «Чей курки» калавĕ (119-мĕш стр.) 

9 131-мĕш страницǎри Г.Мальцевăн калавĕ 

10 В.Сухомлинскин «Чǎрсǎр тǎмана чĕппи» калавĕ (147-мĕш стр.)  

II. Чěлхе материалне пěлнине, унпа усă курма пултарнине 

тěрěслемелли тестсем 

1 (5-мěш стр.) 

2 (47-мěш стр.) 

3 (54-мěштр.) (54-мěш стр.) 

4  (93-мěш стр.) 

5 Предложенисене кирлĕ сǎмахсене лартǎр 

6 Япала ячěсен кирлě формине лартăр 

7 Пǎнчǎсем вырǎнне кирлĕ сǎмах лартăр 

III. Халăх сăмахлăхне (ваттисен сăмахěсем, тупмалли юмахсем) пěлнине тата унпа усă курма 

пултарнине тěрěслемелли тестсем 

1 Ваттисен сăмахěсенче кирлě сăмах лартăр. (70-мěш стр.) 

2 Тупмалли юмахсен тупсăмне туп. (86-мěш стр.) 

3 Ваттисен сăмахěсенче кирлě сăмах лартǎр. (126-мěш стр.) 

4 Ваттисен сăмахěсенче кирлě сăмах лартǎр. (128-мěш стр.) 

5 Ваттисен сăмахěсенче кирлě сăмах ларт. (144-мěш стр.) 

6 Ваттисен сăмахěсенче кирлě сăмах лартăр. (204-мěш стр.) 

Малалла компьютер мĕн чухлĕ вăхăт юлнине кăтартать, эсир ĕçе вĕçлессе е 

малалла ĕçлессе ыйтать. Енчен те ĕçе вĕçлетĕр пулсан «Завершить» çине пусм-

алла. Ěçе тепĕр хут тăвас тесен «Продолжить» кнопка çине пусмалла. 

Ун хыççăн экран çине ачан ĕçне хак пани тухать. Унта ача мĕнле паллă ил-

нине, миçе ыйтăва тĕрĕс хуравланине тата ĕçшĕн мĕн чухлĕ балл пухнине 

кăтартать. 

Компьютер ачасен пĕлĕвне хаклани. 

3 ыйтуран тăракан теста çапла хак парать: 

1 хуравĕ тĕрĕс пулсан – 33,33 балл, «неудовлетворительно»; 

2 хуравĕ тĕрĕс пулсан – 66,67 балл, «хорошо»; 

3 хуравĕ тĕрĕс пулсан – 100 балл, «отлично» тесе хаклать. 

7 ыйтуран тăракан теста: 

3 хуравĕ тĕрĕс пулсан – 42,83 балл, «удовлетворительно»; 

4 хуравĕ тĕрĕс пулсан – 57,14 балл, «хорошо»; 

5–7 хуравĕ тĕрĕс пулсан – 71,43–100 балл, «отлично» тесе çырать. 

12 ыйтуран тăракан теста çапла хак парать: 

4 хуравĕ тĕрĕс пулсан – 33,33 балл, «неудовлетворительно»; 

5–6 хуравĕ тĕрĕс пулсан – 41,67–50 балл, «удовлетворительно»; 

7–8 хуравĕ тĕрĕс пулсан – 58,33–66,67 балл, «хорошо»; 

9–12 хуравĕ тĕрĕс пулсан – 75–100 баллов, «отлично» тесе çырать. 

Малалла принтер класри ачасем ĕçе мĕнле пурнăçланине кăтартакан таб-

лицăна пичетлесе кăларса парать. 

Пěтěмлетӳ. 

Çак электронлă тестсен хăнăхтарăвěсемпе ěçлеме хăнăхнă классенче вĕрен-

текенсен ачасен пĕлĕвне хаклама вăхăт нумай кирлĕ пулман. Ку хушăра вĕсем 

хушма хăнăхтарусем пурнăçланă, ачасен калаçу чĕлхине аталантарас тĕллевпе 

ĕçленĕ, çыру хăнăхăвĕсене çирĕплетнĕ, вулав материалĕпе ĕçлеме те, илемлĕ 

вулава итлеме те вăхăт çителĕклĕ пулнă. 

Электронлă тест хăнăхтарăвĕсен пуххи вырăс шкулĕсенче тăван чĕлхене, 

литературăна вĕрентес ĕçре пулăшу парасси, вĕрентекенсен ĕçне çăмăллатасси, 

вĕренекенсен вĕренес кăмăлне çĕклесси куç кĕретех. 

Çакăн евĕрлĕ электронлă тестсемпе ĕçлемешкĕн паян пурнăç хистет.  

